
REFERAT:  

Taktisk samhandlingsgruppe møte 9 - 06.04.21 

Deltok: Jan Helge Dale, Leiv Erik Husabø, Thomas Vingen Vedeld, Øystein Furnes, Frode 
Myklebust, Elin Sørbotten, Kari Furevik, Robert Brennersted, Torgeir Finjord, Rune Tilseth, 
Normund Svoen, Tone Holvik, Reidar Hjetland, Laila Haugland, Bent-Are Hansen og Marte 
Ulltang  

Møteleiar: Evy-Helen Helleseth  

Referent: Terje Olav Øen   kl. 15.00 – 15.30  996888@vm.nhn.no 

1. Godkjenning av innkalling, sakliste, referat/aksjonspunkt  
Godkjent. 
 

2. Status møte 
Helse Førde: 
 
Roleg påske i Helse Førde. Hatt 2 inneliggande pasientar– 1 på intensiv (NIV)( utan 
respiratorbehandling).  
Prøvetaking: 12 positive funn av ca. 1.300 prøver analysert 
Vaksinering: om lag 1.200 har fått første dosa av vaksine. Kan bli færre doser til Helse Førde 
framover ut frå fordelingssystemet til Helse Vest. 
 
Kommunane: 
Det har vore nokre Covid-19 personar, men lite smitte til nærkontakter. Stad kommune er 
nett ferdig med eit større utbrot der det vart testa om lag 1.500 personar på få dagar. 
Sogndal hadde ein tilsett ved skisenteret som var smitta, men har ikkje fått vidare 
smittespreiing. Folk er lojale. Viktig å ta smittesporinga tidleg. Er spent på fylgjer etter 
påskehelga og ev. smitte hjå folk. 
 
Det er venta eit stort tal vaksinedoser framover. Tek sikte på massiv vaksinasjon. Det er 
hovudsakleg lik vaksineringspraksis i kommunane. Alle er i gang med personar under 75 år. 

 
 

3. Testkapasitet covid-19 Helse Førde / Jan Helge Dale 
Det vert vist til situasjonen før påske med smitteutbrot i fleire kommunar i HFD sitt nedslagsfelt. 
Det vert også vist til orientering i sist møte i taktisk samhandlingsgruppe der det vart orientert om 
at HFD sin ambisjon/oppdrag er å kunne analysere inntil 1,5 % av befolkningen pr veke.  

Sjukehuset har vel tidvist klart meir enn det, men situasjonen før påske og også ved nokre 
tidlegare høve har gjort at prøvar har måtte sendast til Bergen, med tidstap på prøvesvar på opp 
til 2-3 dagar, også for kommunar med pågåande utbrot.  

Ved utbrot lokalt har kommunane klart raskt å rigge testkapasitet nokre gonger til opp mot 10 % 
av befolkninga. 

Storstila testing har gjort at vi raskt har fått oversikt over utbrot og kunne hatt målretta TISK tiltak 
og ikkje måtta stenge ned viktige samfunnsfunksjonar, tross høvesvis høge smittetal. 

Vi høyrer nasjonalt at også dei stor laboratoria er på grensa av sin testkapasitet. 

Påska og helger generelt viser også sårbarheita vår i høve transportordningar og transporttider til 
lab i Bergen eller andre stader. 

Konkret vert difor spørsmålet og ønsket frå kommunane:  

 Er det mogeleg for Helse Førde å rigge større testkapasitet. Dette ville gitt langt større 
tryggleik for kommunane i høve handtering av lokale utbrot. 

Reidar Hjetland opplyser at ein har dimensjonert seg for ca 1.600 analyser (1,5%) pr. veke. Nokre 
færre laboratorium har fått i oppdrag å sikre 5 % av befolkninga – i Helse Vest er dette HUS og 
SUS. Ein har i periodar analysert enno fleire enn dette pr. veke. 

Mikrobiologisk avd. skisserer ei løysing til føretaksleiinga som kan auke kapasiteten, dette krev 
både utstyr og rekruttering av personell og vil krevje noko tid. I tillegg har ein utfordringar knytt til 
arealproblem. 

Kommunane støttar ein slik kapasitetsauke, både for rask avklaring og avgrensing av lokale 
smitteutbrot, og i neste omgang ei avlasting av medisinsk avdeling med smitta pasientar. 

Det vert gjensidig opplevd eit godt samarbeid mellom helseføretaket og kommunane i høve til 
prøvetaking og analyser. 

 
4. Leilighetstransport av blodprøver med ambulanse / PKO Normund 

Ein legevaktlege opplevde at ambulansen ikkje kunne ta med Covid-19 prøver til FSS då 
ambulansepersonellet svarte at dette ikkje var avklart med ambulansesjef. Saka vert tatt opp 
internt i Helse Førde. 

 

Nr Aksjonspunkt Ansvarleg Når 
1 Leilighetstransport av Covid-19 prøve med 

ambulanse 
Tone Til neste 

møte 
 

 


